
	Հիմք ընդունելով Հայաստանի Հանրապետության քաղաքացիական օրենսգրքի 594-րդ հոդվածը, «Պետական կառավարչական հիմնարկների մասին» Հայաստանի Հանրապետության օրենքի 4-րդ հոդվածը, Հայաստանի Հանրապետության կառավարության 2009 թվականի դեկտեմբերի 24-ի N 1517-Ն որոշումը և Երևանի քաղաքապետի առաջարկը, հաշվի առնելով «Երևան Ջուր» փակ բաժնետիրական ընկերության համաձայնությունը` Հայաստանի Հանրապետության կառավարությունը որոշում է. 
1. Երևանի քաղաքային համայնքի սեփականությունը հանդիսացող ք. Երևան, Աբովյան պուրակ (ներքին ՕԿՋ) հասցեի շուրջ 1.7 հա հողամասում գտնվող Հայաստանի Հանրապետության սեփականությունը հանդիսացող, «Հայաստանի Հանրապետության գյուղատնտեսության նախարարության ջրային տնտեսության պետական կոմիտեի աշխատակազմ» պետական կառավարչական հիմնարկին ամրացված 909.4 քառ. մետր մակերեսով ջրամբարը և 164.3 քառ. մետր օժանդակ շինությունները հետ վերցնել և նվիրել Երևանի քաղաքային համայնքին:
2. Ընդունել ի գիտություն Երևանի քաղաքապետի առաջարկությունը ` ուղղակի վաճառքի ձևով սույն որոշման 1-ին կետում նշված գույքերի մի մասը և դրանց սպասարկման ու օգտագործման համար անհրաժեշտ շուրջ 0,83 հա հողամասը /այսուհետ` Գույք, հողամասն առանձին հիշատակման դեպքում` Հողամաս/` համաձայն N 1 հավելվածի սխեմայի, Ռուսաստանի Դաշնության Սանկտ-Պետերբուրգ քաղաքի կառավարության կողմից նշված կազմակերպությանն (այսուհետ` Կազմակերպություն) օտարելու մասին՝ հետևյալ պայմանով, որ Գույքի` հանած Հողամասի կադաստրային արժեքը, օտարումից ստացված միջոցներն ամբողջությամբ ուղղվելու են Երևան քաղաքում՝ համաձայն N 2 հավելվածի սխեմայում նշված Երևանի քաղաքային համայնքի սեփականություն հանդիսացող ք. Երևան, Աբովյան պուրակ (վերին ՕԿՋ) հասցեի հողամասում նոր ջրամբարի և ջրային տնտեսության ենթակառուցվածքների, ինչպես նաև դրանց սպասարկման համար անհրաժեշտ ինժեներական կոմունիկացիաների (այսուհետ` Շինություն) կառուցման կապիտալ ծախսերի ֆինանսավորմանը, իսկ Հողամասի օտարումից ստացված կադաստրային արժեքն ամբողջությամբ ուղղվելու է Երևանի քաղաքային համայնքի բյուջե: 
3. Ընդունել ի գիտություն, որ.
1) Գույքի առուվաճառքի և գրավի պայմանագրի գինը {n} դրամ է` առանց ԱԱՀ-ի (հարկման օբյեկտ չէ, «Ավելացված արժեքի հարկի մասին» ՀՀ օրենքի 7-րդ հոդվածի 11-րդ կետ/, հավասար է Գույքի շուկայական արժեքին (հանած Հողամասի կադաստրային արժեքը): Շինարարական կապալի պայմանագրի գինը հաստատուն {n} դրամ է` ներառյալ ԱԱՀ-ն, ըստ կապալի պայմանագրով նախատեսված աշխատանքների համար Կազմակերպության կողմից առաջարկվող ԱԱՀ-ն ներառող գնի, նախագծանախահաշվային փաստաթղթերի կազմման, փորձաքննության ծառայությունների, հեղինակային և որակի տեխնիկական հսկողությունների ԱԱՀ-ն ներառող գնի հանրագումարի, որը հավասար է Գույքի առուվաճառքի և գրավի պայմանագրի գնին` {n}-ին: Գույքի արժեքի փոփոխությամբ պայմանավորված` այդ գների փոփոխության դեպքում կապալի պայմանագրի գինն ինքնաբերաբար հավասար է փոփոխված գների հանրագումարին.
2) սույն որոշման 1-ին և 2-րդ կետերում նշված հողամասերի սահմանները կվերաճշտվեն Երևանի քաղաքապետի կողմից հաստատված հողամասերի հատակագծերով. 
3) Շինության շինարարական աշխատանքների պատվիրատուն «Երևանի քաղաքապետարանի աշխատակազմ» համայնքային կառավարչական հիմնարկն է:
4. Հայաստանի Հանրապետության գյուղատնտեսության նախարարին` Երևան քաղաքի ավագանու կողմից Գույքի նվիրատվությունն ընդունելու մասին որոշումն ուժի մեջ մտնելու օրվանից 10 աշխատանքային օրվա ընթացքում Երևանի քաղաքապետի հետ կնքել Գույքի նվիրատվության մասին պայմանագիր:
5. Առաջարկել Երևանի քաղաքապետին՝
1) Հայաստանի Հանրապետության օրենսդրությամբ սահմանված կարգով նախաձեռնել Հողամասի նպատակային և գործառնական նշանակությունների փոփոխման գործընթացը.
2) Կազմակերպության հետ կնքել Գույքի առուվաճաքի և գրավի պայմանագիր.
3) Հայաստանի Հանրապետության օրենսդրությամբ սահմանված կարգով ապահովել սույն որոշման N 2 հավելվածի սխեմայում նշված հողամասի վրա կառուցվելիք Շինության ճարտարապետահատակագծային առաջադրանքի, շինարարություն իրականացնելու թույլտվության տրամադրումը, ինչպես նաև՝ Շինության կառուցման նախագծի համաձայնեցումը՝ նշված քաղաքաշինական փաստաթղթերը համաձայնեցնելով Հայաստանի Հանրապետության գյուղատնտեսության նախարարության ջրային տնտեսության պետական կոմիտեի և «Երևան Ջուր» փակ բաժնետիրական ընկերության հետ.
4) ջրային համակարգերի վարձակալի հետ կնքել սույն որոշումից բխող համաձայնագիր՝ վարձակալության պայմանագրում փոփոխություններ կատարելու մասին:
5) Շինության նկատմամբ սեփականության իրավունքի պետական գրանցումից հետո Հայաստանի Հանրապետության օրենսդրությամբ սահմանված կարգով նախաձեռնել Շինության և սույն որոշման N 2 հավելվածի սխեմայում նշված հողամասի նվիրատվությունը Հայաստանի Հանրապետությանը.
6) հյուրանոցային համալիրի կառուցման համար համապատասխան քաղաքաշինական փաստաթղթերը տրամադրել Կազմակերպությանը՝ Շինության նկատմամբ շինարարության շահագործման փաստագրման ակտը ձևակերպելուց հետո:




Երևանի քաղաքապետ
Տարոն Մարգարյան
	  
	



















ՀԻՄՆԱՎՈՐՈՒՄ
«ԳՈՒՅՔ ՆՎԻՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ

1. Ընթացիկ իրավիճակը և իրավական ակտի ընդունման անհրաժեշտությունը
Աբովյան փողոցի առանցքով, դեպի հյուսիս Աբովյանի պուրակին հարող հողատարածքում գտնվող՝ ք. Երևան, Աբովյան պուրակ (ներքին ՕԿՋ) հասցեի 4500 խոր.մետր ջրամբարը և ջրային տնտեսության ենթակառուցվածքները, ինչպես նաև դրանց սպասարկմանն անհրաժեշտ կոմունիկացիաներ կառուցվել են նախորդ դարի 60-ական թվականներին: Ջրամբարի վերջին վերանորոգումը կատարվել է 1981 թվականին և այն գտնվում է ոչ բարվոք վիճակում՝ ջրամբարի վերջին լվացման աշխատանքների ժամանակ այն ենթարկվել է վիզուալ ուսումնասիրության և պարզվել, որ երկաթ-բետոնե կոնստրուկցիաները խիստ քայքայված են, ծածկի սալերի վրա առկա են ներթափանցվող ճաքեր, իսկ հիդրավլիկ փորձարկումները ցույց են տվել, որ այն թույլատրելիից ունի ավել հոսակորուստներ, ուստի առաջացել է դրանց արդիականացման կարիք, ինչը պահանջում է ֆինանսական խոշոր ներդրումներ:	Վերը նշված պետական սեփականություն հանդիսացող գույքը, ինչպես նաև  ք. Երևան, Աբովյան պուրակ (վերին ՕԿՋ) հասցեի պետական սեփականություն հանդիսացող գույքերը և դրանց սպասարկման ու օգտագործման համար անհրաժեշտ հողամասերը վարձակալության իրավունքով հանձնված է «Երևան Ջուր» փակ բաժնետիրական ընկերությանը:  Նշված հասցեների հողամասերը սեփականության իրավունքով փոխանցվել են Երևանի քաղաքային համայնքին՝ համաձայն ՀՀ կառավարության 24.12.2009թ. N 1517-Ն որոշման (ծածկագրեր՝ 01-006-005-058 և 01-012-327-082):
	Երևանի քաղաքապետարանի և Ռուսաստանի Դաշնության Սանկտ-Պետերբուրգ քաղաքի կառավարության միջև 07.07.2011թ. համաձայնեցված` առևտրա-տնտեսական, գիտա-տեխնիկական և հումանիտար համագործակցության ծրագրի 1-ին կետի 1.5-րդ ենթակետի համաձայն` նշված կողմերը ձեռք են բերել համաձայնություն գործող օրենսդրության համաձայն օժանդակել միմյանց` Սանկտ-Պետերբուրգ քաղաքում «Երևան», իսկ Երևան քաղաքում «Սանկտ-Պետերբուրգ» հյուրանոցների ստեղծմանը:
	Երևանում «Սանկտ-Պետերբուրգ» հյուրանոցի շինարարութան համար առաջարկվել է Աբովյան փողոցի առանցքով, դեպի հյուսիս Աբովյանի պուրակին հարող մոտ 0.83 հա հողատարածքը:
	Առաջարկվող հողատարածքը հանդիսանում է էներգետիկայի, տրանսպորտի, կապի, կոմունալ ենթակառուցվածքների օբյեկտների նպատակային նշանակություն ունեցող և փաստացի զբաղեցված է ջրամբարով և ջրային տնտեսության ենթակառուցվածքներով, ինչպես նաև դրանց սպասարկման համար անհրաժեշտ կոմունիկացիաներով: Իրականացված նախնական խոշորացված հաշվարկի համաձայն` առկա կառույցների տեղափոխման և նոր տարածքում կառուցելու համար անհրաժեշտ ծավալը` ըստ խոշորացված ցուցանիշների` կազմում է մոտ 2 մլն. ԱՄՆ դոլար:
	Հայաստանում աճող զբոսաշրջության հետ միասին ձևավորվում է պահանջարկ նոր, ժամանակակից հյուրանոցներ կառուցելու համար: Այդ առումով առաջարկվող հատվածը առավել բարենպաստ վայր է հյուրանոցային համալիրի համար:
	Բացահայտված վերոնշյալ խնդիրների լուծման անհրաժեշտությամբ պայմանավորված ներկայացվում է Հայաստանի Հանրապետության կառավարության սույն որոշումների նախագծերը:

2. Առաջարկվող կարգավորման բնույթը
          Կարճ ժամանակահատվածում, առանց պետական և համայնքային բյուջեի միջոցների ծախսերի, Երևանի քաղաքային համայնքի սեփականություն հանդիսացող հողամասում նոր ջրամբարի, պոմպակայանների և դրանց սպասարկմանն անհրաժեշտ կոմունիկացիաների կառուցումն է, որն իրականացվելու է ՀՀ կառավարության կողմից Երևանի քաղաքային համայնքին նվիրվող Գույքի` հանած Հողամասի կադաստրային արժեքը, գնման գնի հաշվին: Երևանի Աբովյան պուրակ (վերին ՕԿՋ) հասցեի պետական սեփականություն հանդիսացող գույքերով զբաղեցրած Երևանի քաղաքային համայնքի սեփականություն հանդիսացող հողամասը և այդ հողամասում կառուցված նոր գույքերը սեփականության իրավունքով կփոխանցվեն Հայաստանի Հանրապետությանը:
3. Նախագծի մշակման գործընթացում ներգրավված ինստիտուտները, անձինք, դրանց դիրքորոշումը
Նախագիծը մշակվել է Երևանի քաղաքապետարանի աշխատակազմի իրավաբանական վարչության կողմից:
4. Ակնկալվող արդյունքը
	Նախագծի ընդունման արդյունքում Երևանում կկառուցվի ժամանակակից տեխնոլոգիաներով և նոր տեխնիկական լուծումներով հագեցած նոր ջրամբար (ջրային տնտեսության ենթակառուցվածքների, ինչպես նաև դրանց սպասարկման համար անհրաժեշտ կոմունիկացիաների), 
	Նախագծի ընդումամբ ակնկալվում է նաև «Սանկտ-Պետերբուրգ» հյուրանոցի կառուցումը:	

     
Երևանի քաղաքապետ
Տարոն Մարգարյան













ՏԵՂԵԿԱՆՔ
«ԳՈՒՅՔ ՆՎԻՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 
ԱՌՆՉՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ 
ԱՆՀՐԱԺԵՇՏՈՒԹՅԱՆ ՄԱՍԻՆ


	«Գույք նվիրելու մասին» ՀՀ կառավարության որոշման ընդունման առնչությամբ այլ նորմատիվ իրավական ակտեր ընդունել անհրաժեշտ չէ:

ՏԵՂԵԿԱՆՔ
«ԳՈՒՅՔ ՆՎԻՐԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՈՒՄՆ ԸՆԴՈՒՆԵԼՈՒ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ 
ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ 
ՄԱՍԻՆ

	«Գույք նվիրելու մասին» ՀՀ կառավարության որոշումն ընդունելու կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում: 

